
Devatabhihkritam Parameshvari Stotram

தே³வதாபி: ⁴க்ரு’தம் பரமேஶ்வரீஸ்தோத்ரம்

தே³வதா இந்த்³ரப்ரஸ்தே²வை விஶாலே வநவிஸ்தரே ।
குண்ட³ம் ஸுயோக்³யவிஸ்தாரம் க்ரு’த்வா வஹ்நிம் நிதா⁴ய ச ॥ 67॥
க்ரு’த்வா த்³ரு’டா⁴ம் ப்ரதிஜ்ஞாம் வை மஹாலக்ஷ்மீம் ப்ரபூஜ்ய ச ।
பரிதோ ஹவநம் சக்ரு: ப்ரீத்யர்த²ம் து ஶ்ரியா ஹரே:॥ 68॥
ப்³ரஹ்மபூ⁴தா ப⁴விஷ்யாமோ போ⁴க்ஷ்யாமோ வா த்ரிவிஷ்டபம் ।
இத்யேவம் ஹவநம் சக்ருஸ்தாவத்ப்ராது³ர்ப³பூ⁴வ ஹ ॥ 69॥
சக்ராகாரம் மஹத்தேஜஸ்தந்மத்⁴யே பாரமேஶ்வரீ ।
ஜக³ந்மாதா ஜீவதா³த்ரீ நாராயணீ பரேஶ்வரீ ॥ 70॥
வ்யூஹதேஜோமயீ ப்³ரஹ்மாநந்தி³நீ ஹரிஸுந்த³ரீ ।
பாஶாங்குஶேக்ஷுகோத³ண்ட³பத்³மமாலா லஸத்கரா ॥ 71॥
த்³ரு’ஷ்ட்வா தாம் முமுஹுர்தே³வா: ப்ரணேமுர்விக³தஜ்வரா: ।
துஷ்டுவு:ஶ்ரீமஹாலக்ஷ்மீம் லலிதாம் வைஷ்ணவீம் ப்ரஸூம் ॥ 72॥
ஜய லக்ஷ்மி ஜக³ந்மாதர்ஜய லக்ஷ்மி பராத்பரே ।
ஜய கல்யாணநிலயே ஜய ஸர்வகலாத்மிகே ॥ 73॥
ஜய ப்³ராஹ்மி மஹாலக்ஷ்மி ப்³ரஹ்மாத்மிகே பராத்மிகே ।
ஜய நாராயணி ஶாந்தே ஜய ஶ்ரீலலிதே ரமே ॥ 74॥
ஜய ஶ்ரீவிஜயே தே³வீஶ்வரி ஶ்ரீதே³ ஜயர்த்³தி⁴தே³ ।
நம:ஸஹஸ்ரஶீர்ஷாயை ஸஹஸ்ராநநலோசநே ॥ 75॥
நம:ஸஹஸ்ரஹஸ்தாப்³ஜபாத³பங்கஜஶோபி⁴தே ।
அணோரணுதரே லக்ஷ்மி மஹதோऽபி மஹீயஸி ॥ 76॥
அதலம் தே ஸ்ம்ரு’தௌ பாதௌ³ விதலம் ஜாநுநீ தவ ।
ரஸாதலம் கடிஸ்தே ச குக்ஷிஸ்தே ப்ரு’தி²வீ மதா ॥ 77॥
ஹ்ரு’த³யம் பு⁴வ:ஸ்வஸ்தேऽஸ்து முக²ம் ஸத்யம் ஶிரோ மதம் ।

த்³ரு’ஶஶ்சந்த்³ரார்கத³ஹநா தி³ஶ: கர்ணா பு⁴ஜா:ஸுரா:॥ 78॥
மருதஸ்து தவோச்ச்²வாஸா வாசஸ்தே ஶ்ருதயோ மதா: ।
க்ரீடா³ தே லோகரசநா ஸகா² தே பரமேஶ்வர:॥ 79॥
ஆஹாரஸ்தே ஸதா³ऽऽநந்தோ³ வாஸஸ்தே ஹ்ரு’த³யே ஹரே: ।
த்³ரு’ஶ்யாத்³ரு’ஶ்யஸ்வரூபாணி ரூபாணி பு⁴வநாநி தே ॥ 80॥
ஶிரோருஹா க⁴நாஸ்தே வை தாரகா:குஸுமாநி தே ।
த⁴ர்மாத்³யா பா³ஹவஸ்தே ச காலாத்³யா ஹேதயஸ்தவ ॥ 81॥
யமாஶ்ச நியமாஶ்சாபி கரபாத³நகா²ஸ்தவ ।
ஸ்தநௌ ஸ்வாஹாஸ்வதா⁴காரௌ ஸர்வஜீவநது³க்³த⁴தௌ³॥ 82॥
ப்ராணாயாமஸ்தவ ஶ்வாஸோ ரஸநா தே ஸரஸ்வதீ ।
மஹீருஹாஸ்தேऽங்க³ருஹா: ப்ரபா⁴தம் வஸநம் தவ ॥ 83॥
ஆதௌ³ த³யா த⁴ர்மபத்நீ ஸஸர்ஜ நிகி²லா: ப்ரஜா: ।
ஹ்ரு’த்ஸ்தா² த்வம் வ்யாபிநீ லக்ஷ்மீர்மோஹிநீ த்வம் ததா² பரா ॥ 84॥
இதா³நீம் த்³ரு’ஶ்யஸே ப்³ராஹ்மீ நாராயணீ ப்ரியங்கரீ ।
நமஸ்தஸ்யை மஹாலக்ஷ்ம்யை க³ஜமுக்²யை நமோ நம:॥ 85॥
ஸர்வஶக்த்யை ஸர்வதா⁴த்ர்யை மஹாலக்ஷ்ம்யை நமோ நம: ।
யா ஸஸர்ஜ விராஜம் ச ததோऽஜம் விஷ்ணுமீஶ்வரம் ॥ 86॥
ருத்³ரம் ததா²ஸுராக்³ர்யாँஶ்ச தஸ்யை லக்ஷ்ம்யை நமோ நம: ।
த்ரிகு³ணாயை நிர்கு³ணாயை ஹரிண்யை தே நமோ நம:॥ 87॥
யந்த்ரதந்த்ராத்மிகாயை தே ஜக³ந்மாத்ரே நமோ நம: ।
வாக்³விபூ⁴த்யை கு³ருதந்வ்யை மஹாலக்ஷ்ம்யை நமோ நம:॥ 88॥
கம்ப⁴ராயை ஸர்வவித்³யாப⁴ராயை தே நமோ நம: ।
ஜயாலலிதாபாஞ்சாலீரமாதந்வை நமோ நம:॥ 89॥
பத்³மாவதீரமாஹம்ஸீஸுகு³ணாऽऽஜ்ஞாஶ்ரியை நம: ।
நம:ஸ்துதா ப்ரஸந்நைவம் ச²ந்த³யாமாஸ ஸத்³வரை:॥ 90॥
தே³வா: ப்ராஹுஶ்ச துஷ்டா சேத்³ப⁴ண்டா³ஸுரம் விநாஶய ।
து³ர்த⁴ரம் ஜீவிதம் ஸௌக்²யம் தே³ஹி தே ஶரணார்தி²ந:॥ 91॥

மஹாலக்ஷ்மீ:ஸமுவாச முதி³தா:ஸந்து நிர்ப⁴யா: ।
ப⁴ண்டா³ஸுரம் நாஶயிஷ்யே லலிதாऽஹம் மஹாஸதீ ॥ 92॥
ஸ்தாவகா மே ப⁴விஷ்யந்தி ஶ்ரீயஶோத⁴ர்மஸம்ப்⁴ரு’தா: ।
வித்³யாவிநயஸம்பந்நா நிரோகா³ தீ³ர்க⁴ஜீவிந:॥ 93॥
புத்ரமித்ரகலத்ராட்⁴யா ப⁴விஷ்யந்தி ஸுஸம்பத:³ ।
இதிலப்³த⁴வரா தே³வா:ஸத்ரம் சக்ரு: ப்ரபூர்ணகம் ॥ 94॥
அத²ஸா லலிதா லக்ஷ்மீர்வரமாலாம் கரோத்தி²தாம் ।
அநாதி³ஶ்ரீமஹாவிஷ்ணுஸ்வரூபாய பராத்மநே ॥ 95॥
தத்ரைவ பஶ்யதாம் ஸர்வஸுராணாம் சார்பயத்³க³லே ।
தே³வது³ந்து³ப⁴யோ நேது³ர்ஜயஶப்³தா³ஸ்ததா³ऽப⁴வந் ॥ 96॥
கீ³தயஶ்சாऽப⁴வம்ஸ்தத்ராऽப்ஸரஸாம் ஸுரயோஷிதாம் ।
நந்ரு’துஶ்சாப்ஸரஸஶ்ச ஜகு³ர்க³ந்த⁴ர்வஸத்தமா:॥ 97॥
ரு’ஷய:ஸ்தவநம் சக்ருராஶீர்வாத³பராயணா: ।
ஸாத⁴வோ நமநம் சக்ரு: ஸேவாம் சக்ருஶ்ச பார்ஷதா:³॥ 98॥
இதிஶ்ரீலக்ஷ்மீநாராயணீயஸம்ஹிதாயா:த்³வாபரயுக³ஸந்தாநாத்மகஸ்ய த்ரு’தீயக²ண்டே³
115-அத்⁴யாயாந்தர்க³தம் தே³வதாபி:⁴க்ரு’தம் பரமேஶ்வரீஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 3। அத்⁴யாய 115/67-98॥

